
Annotatsiya: Mazkur magolada O ‘rta Osiyo, xususan O ‘zbekistonta temir
yo ‘llar qurilishining boshlanishi, undan ko zlangan magsad, sohaga oid mavjud
adabiyotlar va tadgigot natijalariga to ‘xtalib o‘tilgan. Temir yo‘l qurilishiga
bag ‘ishlangan manbalar Chor Rossiyasi davridagi, Sovet Ittifoqi davridagi va
O ‘zbekistonning mustaqillik yillari davridagimanbalar tarzida tizimlashtirilgan.
Mavjud manbalarning mazmuni gisgacha tahlil etilgan.

AHAJIN3 UCCJIEJOBAHUM, TPOBEJEHHBIX IO U3YUYEHUIO
HUCTOPUMU KEJE3HOJOPOXHOI'O TPAHCIIOPTA B HAIIIEA CTPAHE

AHHOTANUS: B danHoti cmamve paccmampusaromces Ha4aui0 cmpoumenbCcmaed
grcenesnvix 0opoe 8 Cpeowneu As3uu, 6 wacmmocmu 6 Y3zbexucmaue, ux yeinb,
cyuecmeyowas Iumepamypa u pe3yibmamvl UCCIe008aHUll 8 3MOoU 0oaacmu.
Hcmounuku, noCesueHHble JHCENLE3HOOOPOHCHOMY CMpoumenbCcmay,
cUCMeMamu3upos8ansvl 8 6ude UCMOYHUKO8 nepuoda yapckou Poccuu, nepuooa
Cosemckoco Cowsa u nepuoda Hezasucumocmu  Yzbexucmana. Kpamko
NPOAHATUZUPOBAHO COOEPAHCAHUE UMETOUUXCS UCTNIOUHUKOB.

KarwueBble caoBa: Cpedneazuamckasn owcene3nas oopoea, TawikeHmcKo-
Openbypeckas oicene3nas o0opoea, 3aKacnuiickas xicele3Has o0opo2d, UCMOpus

JHCENIe3HOO0POACHOU cemu, mpaHcnopmuas ungpacmpykmypa Xopeamcko2o oasucd,
Tawxenmckas sceneznasn oopoea, Tepmesckas scene3nas oopoea.

Abstract: This article examines the beginning of railway construction in Central
Asia, particularly in Uzbekistan, its purpose, existing literature, and the results of
research in this field. Sources dedicated to railway construction are systematized as
sources from the period of Tsarist Russia, the Soviet Union period, and the period of
Uzbekistan's independence. The content of the available sources is briefly analyzed.

Mamlakatimiz tarixshunosligida O‘zbekistonda temir yo‘l qurilishi tarixi
3 ta davrga bo‘lingan holda, ya’ni Chor Rossiyasi mustamlakachiligi, Sho‘ro hukumati
davri va mustaqillik yillari davri tartibida majmuali tarzda o ‘rganilmagan. Shuningdek,
hozirgi kunda olib borilayotgan keng ko‘lamli islohatlar, tasdgiglangan rejalar asosida
mazkur sohadagi istigbol loyihalar haqgida ma’lumot beruvchi tadgigotlar olib
borilmagan. Biroq, ayrim tadqiqotlarda O‘rta Osiyo va Qozog‘istonning ilk temir
yo‘llari tarixini, uning o‘lka ijtimoiy-igtisodiy, siyosiy va madaniy hayotiga ta’sirini,
Kaspiyorti temir yo‘li, Fargona temir yo‘li, Toshkent-Orenburg temir yo“li qurilishi
tarixi va ularning faoliyatiga oid ayrim masalalarga to“xtalib o‘tilgan.

Shundan kelib chigib, tarix fanlari nomzodi, dotsent A.Tog‘ayevaning
Toshkent—Orenburg temir yo‘li tarixiga oid adabiyot va tadqiqotlarni davriy va
nazariy-konseptual jihatdan to‘rt guruhga bo‘lib o‘rganish taklifini yurtimizda temir
yo‘l tarmoglarining qurilishi va shakllanishi tarixiga bag‘ishlangan tadgigotlarda ham
samarali qo‘llash mumkin. Bular:

1. Rossiya imperiyasi mustamlakachiligi davrida chop etilgan nashrlar.

2. Sovet tuzumi davrida amalga oshirilgan tadgiqotlar.

3. Mustaqillik yillarida yaratilgan asarlar.

4. Xorijiy tadgiqotlar [35].

O‘rta Osiyoda temir yo‘llarning qurilishi dastlab harbiy-strategik maqgsadlarda
olib borilganligi tufayli mazkur mavzuni yorituvchi adabiyotlar asosan Chor Rossiyasi
harbiylari tomonidan yozib qoldirilgan xotiralar, yodnomalar, kundaliklar, sayohat
yozishmalari ko‘rinishida uchraydi. Masalan, M.N.Annenkov [6], V.A.Andreyvskiy
[5], S.Grabovskiy [13], I.Ya. Vaslik [10], A.l.Rodzevich [31], V.N.Antipin [7].,
N.P.Verxovskiy [11], P.P.Migulin [24], A.Dmitriyev-Mamonov [15], N.Poltaranov
[26], M.A.Terentyev [34], D.Joravka-Pokorskiy [17], A.V.Krivoshein [20],
S.1.Gulishambarov [14] va boshqgalarning asarlarida shunday ma’lumotlar mavjud.

Chor Rossiyasi mustamlakachiligi davriga oid dastlabki adabiyotlarda asosan
temir yo‘llar o‘lkada imperiya manfaatlarini nechog‘lik ifoda etayotganligi tahlil etilib,
mazkur yo‘nalishga alogador ma’lumotlar berilgan. Masalan, V.N. Antipin va N.N.
Levashevlarning tadgiqotida Toshkent—Orenburg temir yo‘li loyihalari va ularning
muhokamasi jarayoni, temir yo‘l o‘tgan hududlarning tabiiy-geografik tuzilishi
to‘g‘risidagi ma’lumotlar keltirilgan hamda bu omillarning temir yo‘l faoliyatida
nechog‘lik ahamiyat kasb etishi borasidagi mulohazalar bildirilgan [35].

Toshkent—Orenburg temir yo‘l boshqaruvida 1906-1909 vyillar mobaynida
rahbarlik lavozimida ishlagan N.P. Verxovskiyning asarida esa Toshkent— Orenburg
temir yo‘lining iqtisodiy, tijorat, xo‘jalik va moliyaviy holati va faoliyati tahlil etilgan
[35].

A.l. Dmitriyev-Mamonov asarlarida ham Toshkent temir yo‘li tarixiga oid
ma’lumotlardan tashqari, O‘rta Osiyodagi rus mulklarining geografik va tarixiy
sharhini beruvchi materiallar kiritilgan. Shuningdek, tasvirlanayotgan davrda
Turkiston neft konlarining savdo-sanoat ahamiyati yuqori bo‘lganligi sababli, ushbu
nashrda Farg‘ona neftiga oid ocherk ham berilgan [15].

M. Terentyev, A. Krivoshein, N. Malaxovskiy, S. Gulishambarov kabi
mualliflarning asarlarida Rossiya imperiyasining Toshkent—Orenburg temir yo‘lini
qurishdan ko‘zlagan maqsadlari, temir yo‘l qurilishi natijasida o‘lkaning iqtisodiy
hayotida hamda uning Rossiya imperiyasi bilan savdo aloqalarida sodir bo‘lgan
o‘zgarishlar haqida qiziqarli fikr - mulohazalar va ma’lumotlar qayd etilgan [35].

Turkistonda temir yo‘l tarixiga oid manbalardan biri sifatida ikkinchi temir yo°l
batalyoni komandiri V.V.Andreyevskiyning kundaligini keltirish mumkin. Unda Qizil
Arvatdan Samargandgacha temir yo‘l qurishda ishtirok etgan ikkinchi batalyon hagida
katta ma’lumot berilgan. Ishda Kaspiyorti temir yo‘| qurilishi ishtirokchilari bo‘lgan
S.Grabovskiy va boshgalarning esdaliklaridan foydalanilgan [15].

Chor Rossiyasi mustamlakachiligi davrida yozilgan O‘rta Osiyo temir yo‘lining
qurilishi, zarurati va sabablarini yorituvchi o‘rganishlarning muhim tomoni shundaki,
ularda asosan temir yo‘l qurilishining ahamiyati imperiyaning mustamlakachilik
manfaatlaridan kelib chiggan holda tahlil etilgan. Biroq, shunday bo‘lsada, mazkur
davr mualliflari asarlarida o‘rganilayotgan davrga tegishli bo‘lgan katta hajmdagi

asoslangan ma’lumotlar mavjudligi sababli, ular O‘zbekiston hududida temir yo‘l
qurilishi mavzusini yoritishda muhim manba bo‘lib xizmat qiladi.

XX asrning 20-50 yillari oralig‘idagi adabiyot va tadqiqotlarda asosan 1922
yildagi Farg‘ona — Quvasoy, 1924 -yildagi Qarshi — Kitob , 1925- yildagi Amudaryo —
Termiz, 1926- yildagi Termiz — Jarqo‘rg‘on va Farg‘ona — Qizilgiya, 1927- yildagi
Andijon — Tentaksoy (hozirgi Paxtaobod tumani yaqinidagi stansiya), 1928-1932
yillardagi Jarqo‘rg‘on — Dushanbe, 1931-yildagi Asaka —Shahrixon, 1935- yildagi
Uchqo‘rg‘on — Toshko‘mir, Ikkinchi Jahon urushi yillarida Angren ko‘mir havzasiga
va Chirchiq elektrokimyo kombinatiga yotgizilgan temir yo‘llar, 1941-1945 yillardagi
To‘qimachi- Angren va 1947- yildagi Salar-Barraj liniyalari hagida ma’lumotlar,
tarixiy materiallar uchraydi.

Sovet lttifoqi tarixshunosligida ham O‘rta Osiyoda temir yo‘l qurilishiga oid
maxsus tadgigot yo‘g. Umumiy mavzudagi gator tadgiqotlar olib borilgan hamda
magqolalar e’lon qilingan bo‘lib, ularda ham temir yo‘l qurilishi bilan bog‘lig
masalalarga gisman to‘xtalib o‘tilgan. Masalan: A.M.Aminov “Chor Rossiyasining
O‘rta Osiyodagi iqtisodiy siyosatining asosiy chizgilari” (1947) [3], P.l. Lyashenko
“SSSRning xalq xo‘jaligi tarixi” (1952) [22], V.Suvorov “Turkistonning iqtisodiy-
tarixiy rivojlanish ocherki”da O‘rta Osiyo temir yo‘l tarmog‘i qurilishining oqibatlari
hagida to‘xtalib o‘tgan [33].

Shuningdek, mavzuga gisman alogador bo‘lgan Z.R. Nuriddinovning “O‘rta
Osiyoda 1884-1885 vyillarda ingliz-rus ziddiyati” (1950), G.F. Dashleygerning
“Turksib qurilishi tarixi”’(1950) mavzularidagi tadqiqotlarini sanab otish mumkin.

V.A.Suvorov O‘rta Osiyo temir yo‘li va Toshkent-Orenburg temir yo‘llarining
qurilishi o‘lkaning sanoat, gishloq xo‘jaligi, savdo va madaniyatiga ta’sirini baholagan.
U asosan xususiy kompaniyalar tomonidan 1911-1916 yillarda qurilgan Farg‘ona va
1914-1916 yillarda qurilgan Buxoro temir yo‘llariga katta e’tibor qaratgan [33].

Shuningdek, G.S.Kunavina Turkistondagi temir yo‘l ishchilarining soni va
tarkibi[21], l.Gafurdjanova 1900-1917 vyillarda Farg‘ona temir yo‘l tarmog‘ining
qurilishi tarixi [12], Oc¢zbekistonda temir yo‘l transportining rivojlanish tarixi,
R.Z.Shmidt esa O‘rta Osiyoda temir yo‘l qurilishining iqgtisodiy ogibatlari [42],
K.P.Terexin va L.A.Belyavskiy Kaspiyorti harbiy temir yo‘li qurilishi hagida
tadgiqgotlar olib borishgan.

Shu bilan birga bu davrda A.M.Aminov [4], P.N.Chernov [40], A.V.Aksenov
[2] va boshqalar tomonidan ham temir yo‘llarning qurilishi va shakllanishiga oid
ko‘plab tadgiqgotlar olib borilgan.

Mamlakatimiz olimlaridan esa l.Gafurdjanova [12], S.Xodjayev [39],
AJabbarov [16], K.U.Uljabayev [36], T.T.Safarov [32], K.R.Raxmonov [30] va
D.Mengeldin [23] larning tadgiqotlarini sanab o‘tish mumkin.

|.Gafurdjanova Farg‘ona temir yo‘lining viloyat rivojlanishiga iqtisodiy,
siyosiy, madaniy ta’siriga to‘xtalgan bo‘lsada, qurilishda ishtirok etgan ishchilar soni,
tarkibi haqida ma’lumotlar berilmagan [12].

Z.K.Ahmadjonovaning tadgiqotlarida dastlab temir yo‘l qurilishlari bilan band
bo‘lgan ishchilar orasida mahalliy ishchilarning ulushi 25-40 % atrofida bo‘lganligi,
bu ko‘rsatkich Chor Rossiyasi hukmron doiralarini xavotirga solganligi hamda XIX
asrning 90-yillaridan mahalliy ishchilarni temir yo“llar qurilishi bilan bog‘liq ishlardan
chetlatishga harakatlar kuzatilganligini gayd etiladi [8].

R.Z.Shmidt, K.P.Terexina, L.A.Belyavskiylarning magolalarida esa O rta Osiyo
temir yo‘lining qurilish va foydalanishga topshirilishining alohida bosqichlari berilgan,
xolos [8].

Umuman olganda, sovet davrida amalga oshirilgan tadqiqotlarda temir yo‘li
qurilishi tarixiga oid ko‘pgina muhim tarixiy manbalar ilmiy iste’molga kiritilganligi,
o‘rganilayotgan muammoning yangi jihatlari yoritila boshlanganligi muhim bo‘lsada,
mazkur ishlarda tarixiy tadrijiylik ko‘zga tashlanmaydi, mavzu kompleks va yaxlit
holda batafsil o‘rganilmagan.

O‘zbekiston mustaqillikka erishganidan so‘ng yaratilgan tadqiqotlarda
muammoga butunlay yangicha nazariy-konseptual va metodologik yondashuvlar oz
aksini topdi. Bu davrga kelib, temir yo‘llarning metropoliya manfaatlari yo‘lida xizmat
qilganligi va o‘lka moddiy boyliklarini tashib ketishdagi roli keng manbaviy
ma‘lumotlar asosida ochib berila boshlandi [35].

Mustagqillik yillarida esa mazkur sohaga e’tiborning kuchayishi, transport
mustaqilligini ta’minlash bo‘yicha keng ko‘lamli qurilish ishlari olib borilishi
munosabati bilan ko‘plab tadgigot ishlari amalga oshirilgan. Xususan, H.
Ziyayev [19], T.T.Safarov [32], N.U.Musayev [25], A.Z.Tog‘ayeva [35],
N.A.Abdurahimova [1], G.A.Ahmedjanov [9], M.M.Sharofiddinov [41], J.J.Majidov
[45], U.X.Gulmatov [43], G.M.Shadiyeva, E.Urazaliyev [49], X.D.Xidirov [38],
B.Yuldashev [48], F.B. Jumaniyozov [18], O.A.Radjabov [28] va A.A.Isayev [44]lar
mazkur mavzuga oid o‘rganishlar olib borgan, qator asar va maqolalar ¢’lon qilgan.

Bu borada F.B.Jumaniyozovning ‘“Xorazm vohasida transport infratuzilmasi
tizimida temir yo‘l transportining vujudga kelishi”’(2019) magqolasi va “Xorazm
transporti: shakllanishi, taraqqiyoti, muammolari”(2021) mavzusidagi dissertatsiya
ishini[18], O.A.Rajabovning “Urushning dastlabki yillarida O‘zbekistonda temir
yo‘llar tizimi”(2021) [29], “Termiz temir yo‘llarining qayta tiklanishi” (2021) [28],
“Ucropust pa3BUTHS HKEJIC3HOJOPOKHOTO TpaHcHopTa B Y30ekucrane” (2021) [27]
kabi maqolalarini, X.D.Xidirovning “O°zbekistonda transport sohasi: natijalar va
muammolar (XX asrda Surhon vohasi misolida)” (2021) mavzusidagi dissertatsiyasini
gayd etib o‘tish lozim [38].

Temir yo‘l tarixiga oid tadgiqotlarning aksariyati O‘rta Osiyo temir yo‘l
tarmog‘i, uning ma’lum bir davri, Toshkent -Orenburg temir yo‘l liniyasi, Buxoro
temir yo‘l tarmog‘i, Farg‘ona temir yo‘li, Kaspiyorti temir yo‘li hagida bo‘lib,
mamlakatimizda temir yo‘l tarmog‘ini shu kungacha bo‘lgan tarixini davriy tarzda
yoritadigan tadgigotlar amalga oshirilmagan.

Yuqoridagilardan kelib chigib, bugungi kunda O°¢rta Osiyo, xususan
O‘zbekistonda temir yo‘llarning vujudga kelishi, ularni o‘lka bo‘ylab shakllanishi, har
bir davrda sohada amalga oshirilgan o°zgarishlarni chuqur tahlil gilishga garatilgan,
sohadagi tarixiy o°‘zgarishlarni xarita, jadval va elektron qurilmalar yordamida ifoda
etadigan tadqgiqot ishlari zaruratga aylangan.

